
13, అక్టోబర్ 2026, మంగళవారం భారత్ సమాచార్

మాజీ స్పీకర్ మధుసూదనాచారికి బర్త్ డే విషెస్

భారత్ సమాచార్, హైదరాబాద్: తెలంగాణ రాష్ట్ర తొలి

శాసనసభ స్పీకర్, శాసన మండలి సభ్యులు సిరికొండ

మధుసూదనాచారికి అఖిల భారతీయ విశ్వకర్మ మహాసభ

తెలంగాణ రాష్ట్ర అధ్యక్షుడు కౌలే జగన్నాథం ఆధ్వర్యంలోని

బృందం హృదయపూర్వక జన్మదిన శుభాకాంక్షలు

తెలిపింది. ఈ సందర్భంగా మధుసూదనాచారి రాజకీయ,

సామాజిక సేవలను కొనియాడుతూ ఆయన మరెన్నో

సంవత్సరాలు ప్రజలకు సేవలందించాలని ఆకాంక్షించారు.

ప్రజాసేవలో ప్రత్యేక గుర్తిం పు

ఈ సందర్భంగా కౌలే జగన్నాథం మాట్లాడుతూ.. తెలంగాణ

రాష్ట్ర తొలి శాసనసభకు స్పీకర్‌గా పనిచేసి ప్రజాస్వామ్య

విలువలకు గౌరవం తీసుకొచ్చిన సీనియర్ నాయకుడు

సిరికొండ మధుసూదనాచారి అని పేర్కొన్నారు. ఆయన

కేవలం రాజకీయ నాయకుడే కాకుండా సంఘ సంస్కర్త,

సేవా తత్పరుడు, సాహితీవేత్తగా కూడా ప్రత్యేక గుర్తిం పు

పొందారని తెలిపారు.

విశ్వబ్రాహ్మణ కుటుంబంలో జన్మించి ఆ సామాజిక వర్గానికి

గౌరవం తీసుకొచ్చిన నాయకుడిగా మధుసూదనాచారి

నిలిచారని జగన్నాథం అన్నారు. కులమతాలకు అతీతంగా

సమాజంలోని అన్ని వర్గాల ప్రజలకు అండగా నిలుస్తూ ,

కష్టా ల్లో ఉన్న కుటుంబాలకు సహాయం అందించిన ఆయన

సేవాభావం ప్రశంసనీయమని పేర్కొన్నారు.

విద్య, వైద్యం, పేదల సంక్షేమానికి కృషి

అధికారంలో ఉన్నా, లేకున్నా ప్రజల మధ్య ఉంటూ వివిధ

సేవా కార్యక్రమాల్లో పాల్గొనడం మధుసూదనాచారి ప్రత్యేకత

అని కౌలే జగన్నాథం తెలిపారు. విద్య, వైద్యం,

విశ్వబ్రాహ్మణుల అభ్యున్నతి, పేదల సంక్షేమం కోసం ఆయన

చేసిన కృషి చిరస్మరణీయమని కొనియాడారు. సమాజ

అభివృద్ధికి, ప్రజల సంక్షేమానికి ఆయన మరింతగా

సేవలందించాలని ఆకాంక్షిస్తూ  జన్మదిన శుభాకాంక్షలు

తెలియజేశారు.

పాల్గొన్న విశ్వకర్మ మహాసభ ప్రతినిధులు

ఈ కార్యక్రమంలో అఖిల భారతీయ విశ్వకర్మ మహాసభ

రాష్ట్ర, జిల్లా, మండల కమిటీల ప్రతినిధులతో పాటు రాష్ట్ర

ప్రధాన కార్యదర్శి సంకోజు లింగా చారి, రాష్ట్ర కార్యదర్శి

మడుపు వెంకటేశ్వర్లు , రాష్ట్ర అధికార ప్రతినిధి పడాల సతీష్

చారి, విశ్వబ్రాహ్మణ సోదర సోదరీమణులు తదితరులు

పాల్గొన్నారు.

